
阿碩業章第八十八

墨克　計一段，二十六節

第一段

遵奉大仁大慈安喇尊名

一 末日之消息○降示於汝�

二 是日有乞憐之面目○

三 作苦之身體○

四 陷之於烈火○

五 漑之以沸泉○

六 別無食料○祇有蒺藜○

七 既不肥��○亦難療飢�

八 其他●是日面目光彩○

九 身體愉快○

十 在崇高之樂園○

十一 弗聞謔言●幻語○

十二 其中有清流之泉○

十三 有偃臥之榻○

十四 與陳設之美釀○

十五 與分排之繡枕○

十六 與平展之錦罽�

十七 彼輩亦觀主之造駝否�

十八 觀天●何以空懸○

十九 觀山●何以矗峙○

二十 觀地●何以廣拓○

二十一 汝宜教誡之○汝固爲教誡者�

二十二 汝不能鈐轄彼輩○

二十三 惟其悖叛●與抗逆者�

二十四 主以酷罰懲治之�

二十五 彼輩終歸至余前○

二十六 然後余當稽覈之�

